КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
"Шӧр кадся да дыр кадся периодъяс вылӧ Коми Республикаӧс социальнӧй да экономика боксянь сӧвмӧдан прогноз дасьтан, стӧчмӧдан, сійӧс олӧмӧ пӧртӧм бӧрся мониторинг да контроль нуӧдан пӧрадок йылысь" Коми Республикаса Веськӧдлан котырлӧн 2015 во ӧшым тӧлысь 31 лунся 586 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:
1. Пыртны "Шӧр кадся да дыр кадся периодъяс вылӧ Коми Республикаӧс социальнӧй да экономика боксянь сӧвмӧдан прогноз дасьтан, стӧчмӧдан, сійӧс олӧмӧ пӧртӧм бӧрся мониторинг да контроль нуӧдан пӧрадок йылысь" Коми Республикаса Веськӧдлан котырлӧн 2015 во ӧшым тӧлысь 31 лунся 586 №-а шуӧмӧ татшӧм вежсьӧмъяс:
1) Шӧр кадся период вылӧ Коми Республикаӧс социальнӧй да экономика боксянь сӧвмӧдан прогноз дасьтан, стӧчмӧдан, сійӧс олӧмӧ пӧртӧм бӧрся мониторинг да контроль нуӧдан пӧрадок пӧрадок, мый вынсьӧдӧма шуӧмӧн (1 №-а содтӧд), гижны тайӧ шуӧм дорӧ 1 содтӧд серти;
2) Дыр кадся период вылӧ Коми Республикаӧс социальнӧй да экономика боксянь сӧвмӧдан прогноз дасьтан, стӧчмӧдан, сійӧс олӧмӧ пӧртӧм бӧрся мониторинг да контроль нуӧдан пӧрадок, мый вынсьӧдӧма шуӧмӧн (2 №-а содтӧд), гижны тайӧ шуӧм дорӧ 2 содтӧд серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                           Л. Максимова
Сыктывкар
2018 вося лӧддза-номъя тӧлысь 25 лун
296 № 
Коми Республикаса Веськӧдлан котырлӧн
2018 во лӧддза-номъя тӧлысь 25 лунся 296 №-а шуӧм дорӧ
1 СОДТӦД 
"ВЫНСЬӦДӦМА
Коми Республикаса Веськӧдлан котырлӧн
2015 во ӧшым тӧлысь 31 лунся 586 №-а шуӧмӧн
(1 №-а содтӧд)
Шӧр кадся период вылӧ Коми Республикаӧс социальнӧй да экономика боксянь сӧвмӧдан прогноз дасьтан, стӧчмӧдан, сійӧс олӧмӧ пӧртӧм бӧрся мониторинг да контроль нуӧдан
ПӦРАДОК
I. Панас
1. Тайӧ документыс урчитӧ шӧр кадся период вылӧ Коми Республикаӧс социальнӧй да экономика боксянь сӧвмӧдан прогноз дасьтан, стӧчмӧдан, сійӧс олӧмӧ пӧртӧм бӧрся мониторинг да контроль нуӧдан пӧрадок (водзӧ -  шӧр кадся прогноз).
2. Шӧр кадся прогнозыс быд во дасьтыссьӧ локтан финансӧвӧй во да планӧвӧй период вылӧ Коми Республикаса экономика министерствоӧн. Шӧр кадся прогноз дасьтысьясӧн лоӧны Коми Республикаса олӧмӧ пӧртысь власьт органъяс (водзӧ – олӧмӧ пӧртысь власьт органъяс) налӧн веськӧдлан юкӧн серти.
3. Коми Республикаса экономика министерство лӧсьӧдӧ шӧр кадся прогнозсӧ мыччӧдъяс подув вылын, кутшӧмъясӧс сетӧны Федеральнӧй канму статистика службалӧн Коми Республикаын мутас орган, олӧмӧ пӧртысь власьт органъяс производственнӧй планъяс да инвестиция проектъяс тӧд вылын кутӧмӧн, кутшӧмъясӧс збыльмӧдӧны (кутасны збыльмӧдны) гырысь предприятиеяс, кодъяс уджалӧны Коми Республика мутасын.
4. Коми Республикаса экономика министерство котыртӧ шӧр кадся прогноз дасьтӧмсӧ Россия Федерацияса Веськӧдлан котырлӧн нормативнӧй инӧда актъяс, Коми Республикаса Веськӧдлан котырлӧн нормативнӧй инӧда актъяс, Россия Федерацияса экономика сӧвмӧдан министерстволӧн юӧртан да методика материалъяс вылӧ мыджсьӧмӧн.
5. Шӧр кадся прогноз дасьтӧм вылӧ материалъяссӧ сетӧны олӧмӧ пӧртысь власьт органъяс Россия Федерацияса экономика сӧвмӧдан министерстволӧн корӧмъяс да методика боксянь вӧзйӧмъяс серти.
6. Шӧр кадся прогнозсӧ дасьтӧны вариантъяс подув вылын пытшкӧсса да ортсыса политическӧй, экономическӧй да мукӧд факторлысь лоны вермана тӧдчӧмсӧ тӧд вылын кутӧмӧн.
7. Шӧр кадся прогнозыс артмӧ Коми Республикаӧс социальнӧй да экономика боксянь сӧвмӧдан отчётнӧй да шӧр кадся период вылӧ водзвыв арталан петкӧдласъяслӧн значениеяса таблицаысь (водзӧ - таблица) да сы дорӧ гӧгӧрвоӧдана запискаысь (водзӧ – гӧгӧрвоӧдана записка).
Гӧгӧрвоӧдана запискаӧ пырӧ:
1) отчётнӧй периодын Коми Республикаӧс социальнӧй да экономика боксянь сӧвмӧдӧмын воӧдчӧм тшупӧдсӧ донъялӧм; 
2) ӧнія воын петкӧдласъяслысь значениеяс донъялӧм артмӧм вежсьӧмъяслысь лоны вермана помкаяс индӧмӧн;
3) шӧр кадся период вылӧ Коми Республикаӧс экономика боксянь сӧвмӧдан факторъяссӧ да дзескӧдӧмъяссӧ донъялӧм; 
4) Коми Республикаӧс социальнӧй да экономика боксянь сӧвмӧдан нырвизьяс да шӧр кадся прогнозлӧн ӧти либӧ ӧткымын вариантын петкӧдласъяс, Коми Республикаӧс социальнӧй да экономика боксянь сӧвмӧдӧмлӧн лыд боксянь петкӧдласъяс да ногтуй характеристикаяс пыртӧмӧн;
5) Коми Республикаса канму уджтасъяслӧн шӧр параметръяс.
8. Федеральнӧй канму статистика службалӧн Коми Республикаын мутас орган могмӧдӧ олӧмӧ пӧртысь власьт органъяслы шӧр кадся прогноз дасьтӧм вылӧ колана статистическӧй юӧр сетӧмсӧ.
Коми Республикаса экономика министерство могмӧдӧ олӧмӧ пӧртысь власьт органъяслы шӧр кадся период вылӧ Россия Федерацияӧс социальнӧй да экономика боксянь сӧвмӧдан прогнозлысь сценарнӧй условиеяс да шӧр параметръяс сетӧмсӧ, кутшӧмъясӧс ошкӧма Россия Федерацияса Веськӧдлан котырӧн.
9. Коми Республикаса экономика министерство котыртӧ шӧр кадся прогнозсӧ йӧзкотырӧн видлалӧм дасьтӧмсӧ да нуӧдӧмсӧ Россия Федерацияса оланпастэчас да Коми Республикаса оланпастэчас серти.
II. Шӧр кадся прогноз дасьтӧм
10. Шӧр кадся прогноз дасьтӧны кык тшупӧдӧн.
11. Медводдза тшупӧдын Коми Республикаса экономика министерство олӧмӧ пӧртысь власьт органъяскӧд ӧтвыв дасьтӧ шӧр кадся прогноз таблица серти, кытчӧ пыртӧма экономика да социальнӧй юкӧнын шӧр нырвизьяслысь петкӧдласъяссӧ, да гӧгӧрвоӧдан записка дорӧ корӧмъяссӧ, кутшӧмъясӧн тӧдмӧдӧ Россия Федерацияса экономика сӧвмӧдан министерство.
11.1. Федеральнӧй канму статистика службалӧн Коми Республикаын мутас орган ӧнія вося косму тӧлысь 1 лунӧдз сетӧ куим бӧръя отчётнӧй воысь Коми Республикаӧс социальнӧй да экономика боксянь сӧвмӧдӧм йылысь статистическӧй юӧрсӧ Коми Республикаса экономика министерствоӧ.
11.2. Олӧмӧ пӧртысь власьт органъяс сетӧны Коми Республикаса экономика министерствоӧ ӧнія вося косму тӧлысь 6 лунӧдз шӧр кадся прогнозлысь ылӧса петкӧдласъяссӧ гӧгӧрвоӧдана запискаӧн тайӧ Пӧрадокӧн урчитӧм корӧмъяс серти.
11.3. Коми Республикаса экономика министерство Федеральнӧй канму статистика службалӧн Коми Республикаын мутас органӧн да олӧмӧ пӧртысь власьт органъясӧн сетӧм юӧр подув вылын лӧсьӧдӧ шӧр кадся прогноз да ыстӧ сійӧс сӧгласуйтӧм вылӧ олӧмӧ пӧртысь власьт органъясӧ ӧнія вося лӧддза-номъя тӧлысь 1 лунысь оз сёрджык.
Шӧр кадся прогнозыс сӧгласуйтчӧ олӧмӧ пӧртысь власьт органъясӧн сійӧс сӧгласуйтӧм вылӧ босьтан лунсянь 5 уджалан лун чӧжӧн да оформитсьӧ письмӧӧн.
11.4. Коми Республикаса экономика министерство ыстӧ олӧмӧ пӧртысь власьт органъяскӧд сӧгласуйтӧм шӧр кадся прогнозсӧ:
Россия Федерацияса экономика сӧвмӧдан министерствоӧ электроннӧя кадколастъясӧ, кутшӧмъясӧс урчитӧма Шӧр кадся период вылӧ Россия Федерацияӧс социальнӧй да экономика боксянь сӧвмӧдан прогноз дасьтан, стӧчмӧдан, сійӧс олӧмӧ пӧртӧм бӧрся мониторинг да контроль нуӧдан правилӧясӧн, кутшӧмъясӧс вынсьӧдӧма Россия Федерацияса Веськӧдлан котырлӧн 2015 во вӧльгым тӧлысь 14 лунся 1234 №-а шуӧмӧн;
Коми Республикаса сьӧм овмӧс министерствоӧ локтан финансӧвӧй во да планӧвӧй период вылӧ Коми Республикаса республиканскӧй сьӧмкуд бала лӧсьӧдӧм вылӧ электроннӧя шӧр кадся прогноз олӧмӧ пӧртысь власьт органъясӧн сӧгласуйтан лунсянь 3 уджалан лунысь оз сёрджык, но ӧнія вося сора тӧлысь 1 лунысь оз сёрджык;
Федеральнӧй вот службалӧн Коми Республикаын веськӧдланінӧ да олӧмӧ пӧртысь власьт органъясӧ уджын вӧдитчӧм вылӧ электроннӧя олӧмӧ пӧртысь власьт органъясӧн шӧр кадся прогноз сӧгласуйтан лунсянь 5 уджалан лунысь оз сёрджык.
11.5. Коми Республикаса экономика министерство пыртӧ олӧмӧ пӧртысь власьт органъяскӧд сӧгласуйтӧм шӧр кадся прогнозлысь мыччӧдъяссӧ "Веськӧдлӧм" Коми Республикаса канму автоматизируйтӧм юӧртан системалӧн дінмуса сегментӧ (gasu.rkomi.ru) (водзӧ – КР КАЮС) Россия Федерацияса экономика сӧвмӧдан министерствоӧ шӧр кадся прогнозсӧ ӧттшӧтш ыстӧмӧн.
"Юӧр технологияяс шӧрин" Коми Республикаса канму асшӧрлуна учреждение КР КАЮС-ӧ шӧр кадся прогнозлысь мыччӧдъяс пыртан лунӧ сетӧ шӧр кадся прогнозлысь мыччӧдъяссӧ "Веськӧдлӧм" канму автоматизируйтӧм юӧртан системаӧ (gasu.rkomi.ru) (водзӧ – РФ КАЮС).
12. Мӧд тшупӧдын Коми Республикаса экономика министерство дасьтӧ  шӧр кадся прогноз ошкӧм йылысь Коми Республикаса Веськӧдлан котырлысь тшӧктӧм бала (водзӧ – тшӧктӧм бала) да могмӧдӧ урчитӧм пӧрадокын сійӧс сӧгласуйтӧмсӧ.
12.1. Коми Республикаса экономика министерство дасьтӧ тшӧктӧмлысь баласӧ Коми Республикаӧс социальнӧй да экономика боксянь сӧвмӧдан шӧр макроэкономическӧй петкӧдласъяскӧд ӧтув, кутшӧмъясӧс петкӧдлӧма тайӧ Пӧрадок дорӧ содтӧдын, да на дорӧ гӧгӧрвоӧдан запискаын.
12.2. Коми Республикаса экономика министерство ыстӧ тшӧктӧмлысь баласӧ олӧмӧ пӧртысь власьт органъясӧ видлалӧм да сӧгласуйтӧм вылӧ ӧнія вося лӧддза-номъя тӧлысь 10 лунысь оз сёрджык.
12.3. Олӧмӧ пӧртысь власьт органъяс видлалӧны тшӧктӧм баласӧ Коми Республикаса Веськӧдлан котырлӧн уджаланарт серти, кутшӧмӧс вынсьӧдӧма Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧн.
12.4. Коми Республикаса экономика министерство сетӧ тшӧктӧм баласӧ Коми Республикаса Веськӧдлан котырӧ видлалӧм да ошкӧм вылӧ ӧнія вося сора тӧлысь 1 лунысь оз сёрджык.
12.5. Коми Республикаса экономика министерство шӧр кадся прогнозсӧ Коми Республикаса Веськӧдлан котырӧн ошкан лунсянь 5 уджалан лун чӧжӧн ыстӧ сійӧс Коми Республикаса сьӧм овмӧс министерствоӧ документъяскӧд да материалъяскӧд ӧттшӧтш сетӧм вылӧ, кутшӧмъясӧс колӧ сетны Коми Республикаса Каналан Сӧветӧ локтан финансӧвӧй во да планӧвӧй период вылӧ Коми Республикаса республиканскӧй сьӧмкуд йылысь Коми Республикаса оланпас балакӧд ӧттшӧтш.
12.6. Шӧр кадся прогнозсӧ Коми Республикаса Веськӧдлан котырӧн ошкан лунсянь 5 уджалан лун чӧжӧн Коми Республикаса экономика министерство ыстӧ лӧсялана тшӧктӧмлысь копиясӧ олӧмӧ пӧртысь власьт органъясӧ, Федеральнӧй вот службалӧн Коми Республикаын веськӧдланінӧ, а сідзжӧ йӧзӧдӧ ошкӧм йылысь юӧрсӧ "Ӧтуввез" юӧртан да телекоммуникация везйын Коми Республикаса экономика министерстволӧн официальнӧй сайтын.
12.7. Коми Республикаса экономика министерство ыстӧ Россия Федерацияса экономика сӧвмӧдан министерствоӧ РФ КАЮС пыр шӧр кадся прогноз ошкӧм йылысь уведомление, медым пыртны стратегическӧя планируйтан документъяслӧн федеральнӧй канму реестрӧ Стратегическӧя планируйтан документъяс канмусянь пасъян да стратегическӧя планируйтан документъяслысь федеральнӧй канму реестр нуӧдан правилӧяс серти, мый вынсьӧдӧма Россия Федерацияса  Веськӧдлан котырлӧн 2015 во лӧддза-номъя тӧлысь 25 лунся 631 №-а шуӧмӧн, Коми Республикаса Веськӧдлан котырӧн шӧр кадся прогноз ошкан лунсянь 10 лун чӧжӧн.
III. Шӧр кадся прогноз стӧчмӧдӧм
13. Шӧр кадся прогнозсӧ стӧчмӧдӧны (водзӧ – стӧчмӧдӧм шӧр кадся прогноз) Федеральнӧй канму статистика службалӧн Коми Республикаын мутас органӧн да олӧмӧ пӧртысь власьт органъясӧн стӧчмӧдӧм мыччӧдъяс подув вылын.
14. Федеральнӧй канму статистика службалӧн Коми Республикаын мутас орган сетӧ бӧръя куим отчётнӧй воысь да ӧнія вося кольӧм периодысь Коми Республикаӧс социальнӧй да экономика боксянь сӧвмӧдӧм йылысь стӧчмӧдӧм статистика юӧр Коми Республикаса экономика министерствоӧ ӧнія вося кӧч тӧлысь 1 лунӧдз.
15. Олӧмӧ пӧртысь власьт органъяс сетӧны Коми Республикаса экономика министерствоӧ шӧр кадся прогнозлысь стӧчмӧдӧм петкӧдласъяс гӧгӧрвоӧдана запискаӧн корӧмъяс серти, кутшӧмъясӧс урчитӧма тайӧ Пӧрадокӧн, ӧнія вося кӧч тӧлысь 6 лунӧдз.
16. Коми Республикаса экономика министерство сетӧм мыччӧдъяс подув вылын лӧсьӧдӧ стӧчмӧдӧм шӧр кадся прогноз тайӧ Пӧрадоксӧ тӧд вылӧ босьтӧмӧн да ыстӧ сійӧс олӧмӧ пӧртысь власьт органъясӧ сӧгласуйтӧм вылӧ ӧнія вося вӧльгым тӧлысь 1 лунысь оз сёрджык.
Олӧмӧ пӧртысь власьт органъяс сӧгласуйтӧны стӧчмӧдӧм шӧр кадся прогнозсӧ сӧгласуйтӧм вылӧ сійӧс босьтан лунсянь 5 уджалан лун чӧжӧн да оформитӧны письмӧӧн.
17. Коми Республикаса экономика министерство ыстӧ олӧмӧ пӧртысь власьт органъяскӧд сӧгласуйтӧм стӧчмӧдӧм шӧр кадся прогнозсӧ Россия Федерацияса экономика сӧвмӧдан министерствоӧ электроннӧя кадколастъясӧ, кутшӧмъясӧс урчитӧма Шӧр кадся период вылӧ Россия Федерацияӧс социальнӧй да экономика боксянь сӧвмӧдан прогноз дасьтӧм, стӧчмӧдӧм, сійӧс олӧмӧ пӧртӧм бӧрся мониторинг да контроль нуӧдан правилӧясӧн, кутшӧмъясӧс вынсьӧдӧма Россия Федерацияса Веськӧдлан котырлӧн 2015 во вӧльгым тӧлысь 14 лунся 1234 №-а шуӧмӧн.
18. Коми Республикаса экономика министерство пыртӧ стӧчмӧдӧм шӧр кадся прогнозлысь мыччӧдъяссӧ КР КАЮС-ӧ стӧчмӧдӧм шӧр кадся прогнозсӧ Россия Федерацияса экономика сӧвмӧдан министерствоӧ ӧттшӧтш ыстӧмӧн.
"Юӧр технологияяс шӧрин" Коми Республикаса канму асшӧрлуна учреждение стӧчмӧдӧм шӧр кадся прогнозлысь мыччӧдъяс КР КАЮС-ӧ пыртан лунӧ сетӧ стӧчмӧдӧм шӧр кадся прогнозлысь мыччӧдъяссӧ РФ КАЮС-ӧ .
19. Коми Республикаса экономика министерство сэк, кор Коми Республикаӧс социальнӧй да экономика боксянь сӧвмӧдан шӧр макроэкономическӧй петкӧдласъясыс торъялӧны (тайӧ Пӧрадок дорӧ содтӧд), кутшӧмъясӧс босьтӧма стӧчмӧдӧм шӧр кадся прогноз лӧсьӧдігӧн, локтан финансӧвӧй во да планӧвӧй период вылӧ Коми Республикаса республиканскӧй сьӧмкуд лӧсьӧдігӧн подув пыдди примитӧмаясысь, олӧмӧ пӧртысь власьт став органӧн стӧчмӧдӧм шӧр кадся прогноз сӧгласуйтан лунсянь 5 уджалан лун чӧжӧн сетӧ Коми Республикаса Веськӧдлан котырӧ шӧр кадся прогноз ошкӧм йылысь Коми Республикаса Веськӧдлан котырлӧн тшӧктӧмӧ вежсьӧмъяс пыртӧм йылысь лӧсялана тшӧктӧм баласӧ Коми Республикаса Веськӧдлан котырлӧн уджаланарт серти, мый вынсьӧдӧма Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧн. 
20. Коми Республикаса экономика министерство ыстӧ Россия Федерацияса экономика сӧвмӧдан министерствоӧ РФ КАЮС пыр шӧр кадся прогнозӧ вежсьӧмъяс пыртӧм йылысь уведомление, медым пыртны Стратегическӧя планируйтан документъяслӧн федеральнӧй канму реестрӧ  Стратегическӧя планируйтан документъяссӧ канмусянь пасъян да стратегическӧя планируйтан документъяслысь федеральнӧй канму реестр нуӧдан правилӧяс серти, мый вынсьӧдӧма Россия Федерацияса Веськӧдлан котырлӧн 2015 во лӧддза-номъя тӧлысь 25 лунся 631 №-а шуӧмӧн, шӧр кадся прогноз ошкӧм йылысь Коми Республикаса Веськӧдлан котырлӧн тшӧктӧмӧ вежсьӧмъяс пыртӧм йылысь Коми Республикаса Веськӧдлан котырлысь тшӧктӧм примитан лунсянь 10 лун чӧжӧн.
IV. Шӧр кадся прогноз олӧмӧ пӧртӧм бӧрся мониторинг да контроль
21. Шӧр кадся прогноз олӧмӧ пӧртӧм бӧрся серти мониторингсӧ нуӧдӧ Коми Республикаса экономика министерство олӧмӧ пӧртысь власьт органъяскӧд ӧтув сы могысь, медым эрдӧдны шӧр кадся прогнозлӧн шӧр петкӧдласъясысь торъялӧмсӧ да помкаяссӧ, кутшӧмъяс тӧдчисны водзвыв артыштӧм значениеяс вежсьӧм вылӧ.
22. Олӧмӧ пӧртысь власьт органъяс быд тӧлысь ыстӧны Коми Республикаса экономика министерствоӧ 1 лун вылӧ ӧнія вося кывкӧртӧдъяс серти Коми Республикаӧс социальнӧй да экономика боксянь сӧвмӧдан шӧр петкӧдласъяслӧн водзвыв артыштӧм значениеясӧдз воӧдчӧм оперативнӧя донъялӧмсӧ водзвыв артыштӧм петкӧдласъясысь торъялан помкаяс да мераяс индӧмӧн, кутшӧмъясӧс примитӧма лоӧмторсӧ зумыдмӧдӧм могысь, ӧнія тӧлысьлӧн 5 лунысь оз сёрджык.
23. Шӧр кадся прогноз олӧмӧ пӧртӧм бӧрся контрольсӧ нуӧдӧ Коми Республикаса экономика министерство.
24. Шӧр кадся прогноз олӧмӧ пӧртӧм бӧрся мониторинглысь да контрольлысь бӧртасъяссӧ петкӧдлӧны Коми Республикаӧс социальнӧй да экономика боксянь сӧвмӧдан шӧр петкӧдласъяслӧн водзвыв артыштӧм значениеясӧдз воӧдчӧмсӧ донъялӧмын, кутшӧмӧс ыстӧны Коми Республикаса Веськӧдлан котырӧ быд тӧлысь 10 лунысь оз сёрджык.
Шӧр кадся период вылӧ 
Коми Республикаӧс социальнӧй 
да экономика боксянь сӧвмӧдан 
прогноз дасьтан, стӧчмӧдан,
сійӧс олӧмӧ пӧртӧм бӧрся
мониторинг да контроль
нуӧдан пӧрадок дорӧ
СОДТӦД
Коми Республикаӧс социальнӧй 
да экономика боксянь сӧвмӧдан шӧр макроэкономическӧй 
ПЕТКӦДЛАСЪЯС
	Д/в №  
	Петкӧдласъяс
	Мурталан единица

	1.
	Олысь лыд (вося шӧркодь лыд)
	сюрс морт

	2.
	Кага чужан ӧтувъя коэффициент
	чужӧм челядьлӧн лыд олысьяслӧн 1000 морт вылӧ

	3.
	Кувсьӧмаяслӧн ӧтувъя коэффициент
	кувсьӧмаяслӧн лыд
олысьяслӧн 1000 морт вылӧ

	4.
	Миграционнӧй содӧмлӧн коэффициент
	олысьяслӧн 10 000 морт вылӧ

	5.
	Дінмуса валӧвӧй продукт (лӧсялана воясса шӧр донъясын)
	млрд. шайт

	6.
	Дінмуса валӧвӧй продуктлӧн физическӧй мындалӧн индекс
	воддза во серти % донъяс орччӧдӧмӧнол

	7.
	Промышленнӧй производстволӧн индекс,
сы лыдын экономика уджын сикасъяс серти:
	воддза во серти % донъяс орччӧдӧмӧн

	7.1.
	Мупытшса озырлун перйӧм
	

	
	Ас вӧчӧм вузӧссӧ вузалӧм, ас вынӧн вӧчӧм уджлӧн да могмӧслӧн ыджда
	млрд. шайт

	
	Производстволӧн индекс
	воддза во серти % донъяс орччӧдӧмӧн

	7.2.
	Обработайтан производство
	

	
	Ас вӧчӧм вузӧссӧ вузалӧм, ас вынӧн вӧчӧм уджлӧн да могмӧслӧн ыджда
	млрд. шайт

	
	Производстволӧн индекс
	воддза во серти % донъяс орччӧдӧмӧн

	7.3.
	Электрическӧй энергияӧн, биаруӧн да руӧн могмӧдӧм; сынӧд сӧстӧммӧдӧм;
	

	
	Ас вӧчӧм вузӧссӧ вузалӧм, ас вынӧн вӧчӧм уджлӧн да могмӧслӧн ыджда
	млрд. шайт

	
	Производстволӧн индекс
	воддза во серти % донъяс орччӧдӧмӧн

	7.4.
	Ваӧн могмӧдӧм; ва бокӧ нуӧдӧм, шыблас чукӧртӧмсӧ да бырӧдӧмсӧ котыртӧм, няйтчӧдӧм бырӧдан удж
	

	
	Ас вӧчӧм вузӧссӧ вузалӧм, ас вынӧн вӧчӧм уджлӧн да могмӧслӧн ыджда
	млрд. шайт

	
	Производстволӧн индекс
	воддза во серти % донъяс орччӧдӧмӧн

	8.
	Видз-му овмӧс продукция став категорияа
	млрд. шайт

	9.
	Видз-му овмӧс продукция вӧчан индекс
	воддза во серти % донъяс орччӧдӧмӧн

	10.
	"Стрӧитчӧм" экономика уджын сикас серти вӧчӧм уджъяслӧн ыджда
	млрд. шайт, лӧсялана вояслӧн донъяс серти

	11.
	"Стрӧитчӧм" удж сикас серти производстволӧн индекс
	воддза во серти % донъяс орччӧдӧмӧн

	12.
	Олан керкаяс уджӧ пыртӧм
	ӧтувъя площадьын сюрс 
кв. м 


	13.
	Шӧр капиталӧ инвестицияяс
	млрд. шайт

	14.
	Шӧр капиталӧ инвестицияяс ыдждалӧн физическӧй индекс
	воддза во серти % донъяс орччӧдӧмӧн

	15.
	Потребительскӧй донъяслӧн индекс
	%, ӧшым тӧлысь воддза вося ӧшым тӧлысь серти

	16.
	Торйӧн вузасьӧмлӧн бергалӧм
	млрд. шайт

	17.
	
	воддза во серти % донъяс орччӧдӧмӧн

	18.
	Ӧтув йӧзӧс вердӧмлӧн оборот
	млрд. шайт

	19.
	
	воддза во серти % донъяс орччӧдӧмӧн

	20.
	Олысьяслы мынтысяна услугаяслӧн ыджда
	млрд. шайт

	21.
	
	воддза во серти % донъяс орччӧдӧмӧн

	22.
	Индӧм удждонлӧн фонд
	млрд. шайт

	23.
	Тӧлысся шӧркодь удждон
	шайт

	24.
	
	воддза во серти % 

	25.
	Йӧзлӧн збыльвывса сьӧм чӧжӧс
	воддза во серти % 

	26.
	Пасйӧм уджтӧмалысьяслӧн тшупӧд (во пом вылӧ)
	%


".
Коми Республикаса Веськӧдлан котырлӧн
2018 во лӧддза-номъя тӧлысь 25 лунся 296 №-а шуӧм дорӧ
2 СОДТӦД 
"ВЫНСЬӦДӦМА
Коми Республикаса Веськӧдлан котырлӧн
2015 во ӧшым тӧлысь 31 лунся 586 №-а шуӧмӧн
(2 №-а содтӧд)
Дыр кадся период вылӧ Коми Республикаӧс социальнӧй да
экономика боксянь сӧвмӧдан прогноз дасьтан, стӧчмӧдан, 
сійӧс олӧмӧ пӧртӧм бӧрся мониторинг да контроль нуӧдан
ПӦРАДОК
I. Панас
1. Тайӧ документыс урчитӧ дыр кадся период вылӧ Коми Республикаӧс социальнӧй да экономика боксянь сӧвмӧдан прогноз дасьтан, стӧчмӧдан, сійӧс олӧмӧ пӧртӧм бӧрся мониторинг да контроль нуӧдан пӧрадок (водзӧ -  дыр кадся прогноз).
2. Шӧр кадся прогнозыс дасьтыссьӧ быд квайт во дас кык да унджык во вылӧ Коми Республикаса экономика министерствоӧн. Шӧр кадся прогноз дасьтысьясӧн лоӧны Коми Республикаса олӧмӧ пӧртысь власьт органъяс (водзӧ – олӧмӧ пӧртысь власьт органъяс) налӧн веськӧдлан юкӧн серти.
3. Дыр кадся прогнозыс дасьтыссьӧ Коми Республикаса экономика министерствоӧн материалъяс подув вылын, кутшӧмъясӧс сетӧны Федеральнӧй канму статистика службалӧн Коми Республикаын мутас орган, олӧмӧ пӧртысь власьт органъяс производственнӧй планъяс да инвестиция проектъяс тӧд вылын кутӧмӧн, кутшӧмъясӧс збыльмӧдӧны (кутасны збыльмӧдны) гырысь предприятиеяс, кодъяс уджалӧны Коми Республика мутасын.
Стӧч периодсӧ, мый дыра кежлӧ дасьтӧны дыр кадся прогнозсӧ, урчитӧ Коми Республикаса экономика министерство Россия Федерацияса экономика сӧвмӧдан министерстволысь вӧзйӧмъяссӧ тӧд вылын кутӧмӧн. 
4. Коми Республикаса экономика министерство котыртӧ дыр кадся прогноз дасьтӧмсӧ Россия Федерацияса Веськӧдлан котырлӧн нормативнӧй инӧда актъясӧ, Коми Республикаса Веськӧдлан котырлӧн нормативнӧй инӧда актъясӧ, Россия Федерацияса экономика сӧвмӧдан министерстволӧн юӧртан да методика материалъясӧ мыджсьӧмӧн.
5. Олӧмӧ пӧртысь власьт органъяс сетӧны дыр кадся прогноз дасьтӧм вылӧ материалъяссӧ Россия Федерацияса экономика сӧвмӧдан министерстволӧн методика боксянь вӧзйӧмъяслӧн корӧмъяс серти.
6. Дыр кадся прогнозсӧ дасьтӧны вариантъяс подув вылын, пытшкӧсса да ортсыса политическӧй, экономическӧй да мукӧд факторлысь лоны вермана тӧдчӧмсӧ тӧд вылын кутӧмӧн.
7. Дыр кадся прогнозыс артмӧ Коми Республикаӧс социальнӧй да экономика боксянь сӧвмӧдан отчётнӧй да дыр кадся период вылӧ водзвыв арталан петкӧдласъяслӧн значениеяса таблицаысь (водзӧ - таблица) да сы дорӧ гӧгӧрвоӧдана запискаысь (водзӧ – гӧгӧрвоӧдана записка).
Гӧгӧрвоӧдана запискаӧ пырӧ:
1) Коми Республикаӧс социальнӧй да экономика боксянь сӧвмӧдӧмын воӧдчӧм тшупӧдсӧ донъялӧм;
2) дыр кадся период вылӧ Коми Республикаӧс социальнӧй да экономика боксянь сӧвмӧдан пытшкӧсса условиеяслысь да характеристикаяслысь вариантъяс индӧм, демография да научно-техническӧй боксянь сӧвмӧдӧмлысь, гӧгӧртас да вӧр-ва озырлун серпаслысь шӧр петкӧдласъяссӧ пыртӧмӧн;
3) дыр кадся период вылӧ Коми Республикаӧс экономика боксянь сӧвмӧдан факторъяссӧ да дзескӧдӧмъяссӧ донъялӧм;
4) Коми Республикаӧс социальнӧй да экономика боксянь сӧвмӧдан нырвизьяс да дыр кадся период вылӧ Коми Республикаӧс социальнӧй да экономика боксянь сӧвмӧдан прогнозлӧн ӧти либӧ ӧткымын вариантын петкӧдласъяс, Коми Республикаӧс социальнӧй да экономика боксянь сӧвмӧдӧмлӧн лыд боксянь петкӧдласъяс да ногтуй характеристикаяс пыртӧмӧн;
5) Коми Республикаса канму уджтасъяслӧн шӧр параметръяс; 
6) экономика уджын торъя сикасъяс сӧвмӧдӧм серти шӧр петкӧдласъяс, дыр кадся период вылӧ транспорт да энергетика инфраструктура сӧвмӧдан петкӧдласъяс Коми Республикаса канму уджтасъясӧн урчитӧм мероприятиеяс нуӧдӧмсӧ тӧд вылӧ босьтӧмӧн.
8. Федеральнӧй канму статистика службалӧн Коми Республикаын мутас орган сетӧ олӧмӧ пӧртысь власьт органъяслы дыр кадся прогноз дасьтӧм вылӧ колана статистическӧй юӧр.
9. Коми Республикаса экономика министерство котыртӧ дыр кадся прогнозсӧ йӧзкотырӧн видлалӧм донъялӧмсӧ да нуӧдӧмсӧ Россия Федерацияса оланпастэчас да Коми Республикаса оланпастэчас серти.
II. Дыр кадся прогноз дасьтӧм
10. Федеральнӧй канму статистика службалӧн Коми Республикаын мутас орган дыр кадся прогноз дасьтан вося ода-кора тӧлысь 15 лунӧдз сетӧ куим бӧръя отчётнӧй воысь Коми Республикаӧс социальнӧй да экономика боксянь сӧвмӧдӧм йылысь статистическӧй юӧрсӧ Коми Республикаса экономика министерствоӧ.
11. Олӧмӧ пӧртысь власьт органъяс сетӧны Коми Республикаса экономика министерствоӧ дыр кадся прогноз дасьтан вося лӧддза-номъя тӧлысь 1 лунӧдз дыр кадся прогнозлысь шӧр петкӧдласъяссӧ гӧгӧрвоӧдана запискаӧн тайӧ Пӧрадокӧн урчитӧм корӧмъяс серти.
12. Коми Республикаса экономика министерство дасьтӧ дыр кадся прогноз юӧр подув вылын, кутшӧмӧс сетӧны Федеральнӧй канму статистика службалӧн Коми Республикаын мутас орган да олӧмӧ пӧртысь власьт органъяс.
13. Коми Республикаса экономика министерство дыр кадся прогноз дасьтан вося моз тӧлысь 1 лунысь оз сёрджык дасьтӧ да ыстӧ олӧмӧ пӧртысь власьт органъясӧ дыр кадся прогноз вынсьӧдӧм йылысь Коми Республикаса Веськӧдлан котырлысь тшӧктӧм бала видлалӧм да сӧгласуйтӧм вылӧ.
14. Олӧмӧ пӧртысь власьт органъяс видлалӧны дыр кадся прогноз вынсьӧдӧм йылысь Коми Республикаса Веськӧдлан котырлысь тшӧктӧм баласӧ Коми Республикаса Веськӧдлан котырлӧн уджаланарт серти, мый вынсьӧдӧма Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧн.
15. Коми Республикаса экономика министерство дыр кадся прогноз дасьтан вося кӧч тӧлысь 1 лунысь оз сёрджык сетӧ дыр кадся прогноз вынсьӧдӧм йылысь Коми Республикаса Веськӧдлан котырлысь тшӧктӧм баласӧ Коми Республикаса Веськӧдлан котырӧ видлалӧм да вынсьӧдӧм вылӧ.
16. Коми Республикаса экономика министерство сетӧ Россия Федерацияса экономика сӧвмӧдан министерствоӧ дыр кадся прогнозсӧ кадколастъясӧ, кутшӧмъясӧс урчитӧма Дыр кадся период вылӧ Россия Федерацияӧс социальнӧй да экономика боксянь сӧвмӧдан прогнозсӧ дасьтан, стӧчмӧдан, сійӧс олӧмӧ пӧртӧм бӧрся мониторинг да контроль нуӧдан правилӧясӧн, кутшӧмъясӧс вынсьӧдӧма Россия Федерацияса Веськӧдлан котырлӧн 2015 во вӧльгым тӧлысь 11 лунся 1218 №-а шуӧмӧн.
17. Коми Республикаса экономика министерство ыстӧ Россия Федерацияса экономика сӧвмӧдан министерствоӧ РФ КАЮС пыр дыр кадся прогноз (сэтчӧ вежсьӧмъяс пыртӧм йылысь) вынсьӧдӧм йылысь уведомление, медым пыртны стратегическӧя планируйтан документъяслӧн федеральнӧй канму реестрӧ Стратегическӧя планируйтан документъяс канмусянь пасъян да стратегическӧя планируйтан документъяслысь федеральнӧй канму реестр нуӧдан правилӧяс серти, мый вынсьӧдӧма Россия Федерацияса Веськӧдлан котырлӧн 2015 во лӧддза-номъя тӧлысь 25 лунся 631 №-а шуӧмӧн, дыр кадся прогноз вынсьӧдӧм йылысь Коми Республикаса Веськӧдлан котырлысь тшӧктӧм примитан (сэтчӧ вежсьӧмъяс пыртан) лунсянь 10 уджалан лун чӧжӧн.
18. Дыр кадся прогноз Коми Республикаса Веськӧдлысь котырӧн вынсьӧдан лунсянь 10 уджалан лун чӧжӧн Коми Республикаса экономика министерство ыстӧ Коми Республикаса Веськӧдлан котырлысь лӧсялана тшӧктӧм копиясӧ сыӧн тӧдмӧдӧм вылӧ олӧмӧ пӧртысь власьт органъясӧ, а сідзжӧ йӧзӧдӧ "Ӧтуввез" юӧртан да телекоммуникация везйын Коми Республикаса экономика министерстволӧн официальнӧй сайт вылын.
III. Дыр кадся прогноз олӧмӧ пӧртӧм бӧрся мониторинг,
контроль нуӧдӧм да сійӧс стӧчмӧдӧм
19. Дыр кадся прогноз олӧмӧ пӧртӧм бӧрся мониторингсӧ нуӧдӧ Коми Республикаса экономика министерство, медым эрдӧдны петкӧдласъяслӧн збыль значениеяслысь дыр кадся прогнозын вынсьӧдӧм петкӧдласъясысь торъялӧмсӧ.
Дыр кадся прогноз олӧмӧ пӧртӧм бӧрся мониторингсӧ нуӧдӧны быд во отчётнӧй во бӧрын мунысь вося косму тӧлысь 20 лунӧдз официальнӧй статистическӧй видзӧдӧмлӧн мыччӧдъяс, а сідзжӧ юӧръяс подув вылын, кутшӧмъясӧс сетӧны олӧмӧ пӧртысь власьт органъяс налӧн веськӧдлан юкӧн серти, Коми Республикаӧс социальнӧй да экономика боксянь сӧвмӧдӧм йылысь юӧрсӧ ӧтувтӧмӧн да дыр кадся периодын Коми Республикаӧс социальнӧй да экономика боксянь сӧвмӧдан петкӧдласъясӧдз воӧдчӧмсӧ донъялӧмӧн.
Дыр кадся прогноз олӧмӧ пӧртӧм бӧрся мониторинг бӧртасъясӧн вӧдитчӧны отчётнӧй воысь Коми Республикаӧс социальнӧй да экономика боксянь сӧвмӧдӧм йылысь доклад дасьтігӧн, кутшӧмӧс лӧсьӧдӧны да йӧзӧдӧны отчётнӧй во бӧрын мунысь волӧн ода-кора тӧлысь 1 лунысь оз сёрджык "Ӧтуввез" юӧртан да телекоммуникация везйын Коми Республикаса экономика министерстволӧн официальнӧй сайт вылын.
20. Дыр кадся прогнозсӧ стӧчмӧдӧны Коми Республикаса Веськӧдлан котырлӧн помшуӧм серти шӧр кадся прогноз тӧд вылӧ босьтӧмӧн.
21. Дыр кадся прогнозсӧ стӧчмӧдӧ Коми Республикаса экономика министерство материалъяс подув вылын, кутшӧмъясӧс сетӧны олӧмӧ пӧртысь власьт органъяс шӧр кадся период вылӧ Коми Республикаӧс социальнӧй да экономика боксянь сӧвмӧдӧмлысь прогнозсӧ тӧд вылӧ босьтӧмӧн.
22. Дыр кадся прогноз олӧмӧ пӧртӧм бӧрся контрольсӧ нуӧдӧ Коми Республикаса экономика министерство.".

